
1. Անհրաժեշտությունը

Ներկայացված որոշման նախագծի ընդունումը պայմանավորված է «Տեղական ինքնակառավարման մասին» Հայաստանի Հանրապետության օրենքում և «Համայնքային ծառայության մասին» Հայաստանի Հանրապետության օրենքում կատարված փոփոխություններից բխող համապատասխան փոփոխության կատարման անհրաժեշտությամբ: 
2. Ընթացիկ իրավիճակը և խնդիրները

Հայաստանի Հանրապետության կառավարության 13.07.2006թ.-ի N 1002-Ն որոշմամբ հաստատված կարգի 11-րդ կետի համաձայն տվյալ պաշտոնի անձնագրի պահանջները բավարարող` համապատասխան համայնքում, իսկ դրա բացակայության դեպքում` համապատասխան մարզի մյուս համայնքներում հաշվառված մեկից ավելի անձանց կողմից դիմում ներկայացվելու դեպքում` նախապատվության իրավունքը տրվում է տվյալ քաղաքապետարանի (գյուղապետարանի) աշխատակազմի (այսուհետ՝ աշխատակազմ) հաստիքների կրճատման հիմքով պաշտոնից ազատված և կադրերի ռեզերվում գրանցված անձին, այս պայմանի հավասարության կամ բացակայության դեպքում` առավել բարձր համայնքային ծառայության դասային աստիճան կամ դրան համապատասխանող` պետական ծառայության դասային աստիճան (կոչում) ունեցող անձին, այս պայմանի հավասարության կամ բացակայության դեպքում՝ տվյալ աշխատակազմի համայնքային ծառայության թափուր պաշտոնն զբաղեցնելու համար կազմակերպված մրցույթում հաղթող ճանաչվելու և պաշտոնում չնշանակվելու հիմքով կադրերի ռեզերվում գրանցված անձին, այս պայմանի հավասարության կամ բացակայության դեպքում` համայնքային ծառայության առավել երկար ստաժ ունեցող անձին, այս պայմանի հավասարության կամ բացակայության դեպքում` պետական ծառայության առավել երկար ստաժ ունեցող անձին, այս պայմանի հավասարության կամ բացակայության դեպքում` կադրերի ռեզերվում առավել երկար ժամկետով գտնվող անձին, իսկ այս պայմանի հավասարության կամ բացակայության դեպքում` առավել երկար աշխատանքային ստաժ ունեցող անձին:   «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու (24.11.2015թ. ՀՕ-149-Ն) և «Համայնքային ծառայության մասին» Հայաստանի Հանրապետության օրենքում փոփոխություններ և լրացումներ կատարելու (24.11.2015թ. ՀՕ-151-Ն) արդյունքում «քաղաքապետարան (գյուղապետարան)» (բացառությամբ՝ Երևանի քաղաքապետարանի) բառերը փոխարինվել են «համայնքապետարան» բառով:   Նշված փոփոխություններին համապատասխան մշակվել է ներկայացված որոշման նախագիծը:

3. Տվյալ բնագավառում իրականացվող քաղաքականությունը

Ներկայացված նախագիծը տվյալ բնագավառում իրականացվող քաղաքականության փոփոխություն չի նախատեսում:

4.  Կարգավորման նպատակը և բնույթը

Ներկայացված որոշման նախագծի ընդունմամբ բնագավառը կարգավորող ենթաօրենսդրական ակտերը կհամապատասխանեցվեն գործող օրենքներին: 
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության աշխատակազմի համայնքային ծառայության հարցերի վարչության կողմից:

6. Ակնկալվող արդյունքը

Ենթաօրենսդրական ակտի համապատասխանությունը «Տեղական ինքնակառավարման մասին» և «Համայնքային ծառայության մասին» Հայաստանի Հանրապետության օրենքներին: 

